
Predgovor 

Integracija i sticanje punopravnog članstva u Evropsku uniju 
strateški je cilj vanjske politike Bosne i Hercegovine. Na tom 
planu značajnu perspektivu je otvorio Proces stabilizacije i 
pridruživanja, koji je Evropska unija razvila za zemlje 
jugoistočne Europe. Bosna i Hercegovina je slijedom 
institucionalnih promjena potpisala Sporazum o stabilizaciji i 
pridruživanju tokom 2008. godine. Šest godina nakon toga, 
Sporazum o stabilizaciji i pridruživanju je stupio na snagu, a 
godinu dana kasnije Bosna i Hercegovina podnosi i aplikaciju 
za članstvo u Evropsku uniju. Ovaj historijski trenutak 
predstavlja odreĎenu prekretnicu odnosa izmeĎu Bosne i 
Hercegovine i Evropske Uunije, ali isto tako implicira i nove 
obaveze zemlje prema Evropskoj Uniji.  

Nastavak puta Bosne i Hercegovine prema Evropskoj uniji 
podrazumijeva prilagoĎavanje vrijednosnom, pravnom i 
društvenom sistemu Evropske unije, odnosno usvajanje 
pravne stečevine Evropske Unije, koja je za potrebe 
pregovora o pristupanju, podijeljena u 35 tematskih poglavlja. 
Iskustva zemalja kandidata ukazuju da se tokom 
pregovaračkog procesa veoma zahtjevnim smatraju poglavlja 
23 i 24, koja se bave pitanjima pravosuĎa i osnovnih prava, 
odnosno pravde, slobode i sigurnosti.  

Imajući u vidu navedeno, Centar za sigurnosne studije je 
prepoznao potrebu da sačini vodič čija je svrha da 
zainteresovanim osobama pruži osnovne informacije o 
uslovima koji treba da budu ispunjeni u pregovaračkim 
poglavljima 23 i 24. Pri izradi ovog vodiča koristili smo 
nekoliko izvora informacija objavljenih u regionu na ovu temu, 
te se ovom prilikom svim autorima i institucijama srdačno 
zahvaljujemo na dostupnosti materijala u koji je nesumnjivo 
uložen značajan autorski trud. Tu prvenstveno mislimo na 
grupu autora iz Republike Srbije koji su objavili "Vodič za 
novinare na temu Pregovaračka poglavlja 23 i 24", zatim 
Vladu Republike Hrvatske na publikaciji "Pregovaračko 
stajalište o pristupanju Republike Hrvatske Europskoj uniji za 

poglavlje 23. „PravosuĎe i temeljna prava“ i za poglavlje 24. 
„Pravda, sloboda i sigurnost“; Vladu Crne Gore, kao i 
Direkciju za evropske integracije BiH na službenom prijevodu 
Izvještaja komisije za Bosnu i Hercegovinu za 2015. godinu.  

Nadamo se da će predmetni vodič ostvariti svoju svrhu, te 
poslužiti predstavnicima institucija na svim nivoima vlasti u 
BiH, novinarima medijskih kuća ali i ostalim zainteresovanim 
čitaocima koji nalaze interes da učestvuju u procesu 
približavanja ideje i koncepta evropskih integracija graĎanima 
BiH. 

U procesu integracije budućih država članica u 
Evropsku uniju, postoje mnogobrojni kriteriji koje države 
aspiranti trebaju ispuniti kako bi došle do konačnog cilja, 
odnosno punopravnog članstva. UsklaĎivanje 
zakonodavstva, propisa i procedura sa pravnom stečevinom 
Evropske unije ujedno predstavlja i najsloženiji i 
najdugotrajniji dio cjelokupnog procesa integracije.  

Iskustva susjednih zemalja u regionu, poput Hrvatske, 
trenutne članice Evropske unije,  kao i Crne Gore, države sa 
statusom kandidata za članstvo u Evropsku uniju, pokazuju 
da poseban izazov predstavlja zaključenje odreĎenih 
pregovaračkih poglavlja, izmeĎu ostalog, poglavlja 23 i 24. U 
procesu pristupanja Hrvatske treba napomenuti da su ova 
poglavlja bila objedinjena u jedno poglavlje, dok je Crna Gora 
prva zemlja u regionu koja je otvorila poglavlje 23 i 24 kao 
dva zasebna poglavlja. Srbija, takoĎer, očekuje da u skorije 
vrijeme preda pregovaračku poziciju za poglavlja 23 i 24. Za 
očekivati je da će se u procesu pristupanja Bosne i 
Hercegovine, poglavlja 23 i 24 takoĎer naći na listi prioriteta u 
pregovaračkom procesu sa Evropskom unijom.  

Imajući ove činjenice u vidu, Bosna i Hercegovina će takoĎer 
nakon što odgovori na upitnik Evropske komisije i dobije 
pozitivan odgovor, morati što prije početi sa radom na 
ispunjavanju uslova za otvaranje ovih zahtjevnih 
pregovaračkih poglavlja. Radi ilustracije i podsjećanja 
čitalaca u dole navednoj tabeli sačinili smo i pregled 
cjelokupnog procesa pristupnih faza za države koje teže 
punopravnom članstvu u Evropskoj uniji.  
 
 



 

KORACI KA ČLANSTVU BOSNE I HERCEGOVINE U 
EVROPSKU UNIJU 

Poglavlje 23 se fokusira na pregovarački proces u 
oblastima koja se odnose na pravosuĎe, suzbijanje korupcije, 
osnovna ljudska prava, kao i prava graĎana Evropske unije 
(EU). Svaka od navedenih oblasti uključuje nekoliko kriterija 
koje država kandidat mora ispuniti u dostizanju EU 
standarda. U daljem tekstu pružićemo detaljniji uvid u svaku 
od oblasti koje su predmetom usaglašavanja sa pravnom 
stečevinom EU u odnosnom pregovaračkom poglavlju.  
 

Reforma pravosuĎa 

 
Jačanje nezavisnosti  

Osnovni zahtjevi EU u oblasti reforme pravosuĎa se odnose 
na države kandidate koje moraju izgraditi pravosuĎe koje je 
nezavisno, nepristrasno, efikasno, profesionalno i odgovorno. 
Nezavisnost sudstva je kamen temeljac ovih politika što 
podrazumijeva integritet sudova i sudija, nepristrasnost, kao i 
visoke standarde. Nezavisnost i nepristrasnost su dva 
postulata pravosuĎa koja su direktno povezana i uzajamno 
se nadopunjuju. Kada se govori o nezavisnosti, naglasak je 
stavljen na proces izbora sudija i javnih/državnih tužilaca u 
pravosudnu profesiju, kao i način profesionalnog 
napredovanja. Procedura zapošljavanja u  pravosudnu 
profesiju i upravljanje karijerama sudija i javnih tužilaca 
trebaju biti definisani po objektivnim i transparentnim 
kriterijima, koji se moraju dosljedno primjenjivati. TakoĎer, 
potrebno je posvetiti pažnju i profesionalnoj obuci sudija i 
pravosudnih dužnosnika kako bi se ojačala nezavisnost 
sudskog sistema. Kada je riječ o nepristrasnosti sudija, 
potrebno je uvesti nasumično dodjeljivanje predmeta, kako bi 
se izbjeglo donošenje subjektivnih odluka. Treninzi koji potiču 
jačanje etike i etičkih kodeksa je neophodan korak u procesu 
jačanja nepristranosti i profesionalnosti sudskih službenika.  

EU pridaje značajnu pažnju dobrobiti i blagostanju svojih 
graĎana, te je od velike važnosti izgraditi nezavisno 

pravosuĎe koje će rezultirati jačanjem zaštite graĎana i 
jačanjem njihovog povjerenja u pravosudne institucije. 
Države kandidati moraju dostići odreĎeni standard koji je 
prihvatljiv za EU kao i za dalju integraciju u istu, te je veoma  
bitno da svi graĎani EU članica imaju isti tretman na 
sudovima svih zemalja članica. TakoĎer, treba isključiti 
utjecaj politike, a ponekad i promijeniti zakonodavni i 
institucionalni okvir, kao što je to uradila Hrvatska izmjenom 
svog Ustava u cilju ispunjenja uslova koji se tiču nezavisnosti 
pravosuĎa.   
 
Profesionalnost i stručnost   

Pored nezavisnosti i nepristrasnosti, profesionalost i 
stručnost su takoĎer bitni aspekti reforme pravosuĎa. EU je 
naglasila jačanje stručnog usavršavanja i profesionalnosti u 
pravosuĎu. Pored jačanja institucionalnog okvira, potrebno je 
posebnu pažnju posvetiti i obrazovnim planovima i 
programima. EU predlaže uspostavljanje nezavisne 
pravosudne institucije koja će osigurati planove i programe 
profesionalnog usavršavanja. U Hrvatskoj i Srbiji osnovane 
su pravosudne akademije, dok je Bosna i Hercegovina (BiH) 
uspostavila Centre za edukaciju sudija i tužilaca u Federaciji 
BiH i Republici Srpskoj. Kroz jasno odreĎen akcioni plan 
treba se doći do nivoa stručnosti i profesionalnosti koji 
vrednuje i EU. Neophodno je usvajanje standardnih vještina 
koje su potrebne svakom ko obavlja pravosudnu funkciju, ali i 
dodatne edukacije u različitim oblastima poput pedagogije, 
psihologije, informatike, stranih jezika i slično.  

Nezavisne pravosudne institucije bi trebale posvetiti pažnju 
obuci nosilaca pravosudnih dužnosti, osposobljavanju 
budućih sudija i javnih tužilaca, kao i usavršavanju 
sposobnosti svih nosilaca pravosudnih funkcija. Stoga, 
potrebno je da sve države kandidati osiguraju jačanje 
stručnosti i profesionalnosti sudija i javnih tužilaca uz planove 
i programe spomenutih nezavisnih institucija.  

Efikasnost pravosuĎa  

Povjerenje graĎana u pravosudni sistem zavisi od 
nezavisnosti, nepristrasnosti, profesionalnosti, ali najviše od 
efikasnosti pravosuĎa u ostvarivanju pravde. GraĎani sporost 
pravosuĎa ne smatraju istinskom pravdom, a postoji i 
evidentan problem kada se takvim pristupom u procesuiranju 
podriva i usporava razvoj cjelokupnog društva. Preciznije, 
efikasnost pravosudnog sistema se odnosi na dužinu trajanja 
sudskog postupka, koji je u BiH, kao i u Srbiji, znatno duži od 
standarda EU. Stoga, najveći problem predstavlja pravda 
koja nije zadovoljena u razumnim rokovima, kao i veliki broj 
zaostalih predmeta. Na primjer, u Hrvatskoj prioritet je bio 
riješiti predmete koji su stariji od 3 godine, kao i skratiti 
trajanje sudskih postupaka kako bi se povećala efikasnost 
pravosudnog sistema.  

Kako bi se osiguralo veće povjerenje graĎana u pravosudni 
sistem, potrebno je provesti odreĎene reforme unutar ove 
oblasti, a jedna od njih je svakako informatizacija 
pravosudnih institucija. Nadalje, usklaĎivanje sudske prakse 
veoma je bitan segment funkcionisanja sudstva, koja se 
može osigurati kroz  povećanu dostupnost odluka koje 
odreĎeni sud donese. U slučaju Hrvatske bili su potrebni i 
jasno definisani Postupci za ratne zločine koji se odnosne na 
sprovoĎenje istraga, podizanje optužnica i kazneni progon 
ratnih zločinaca, te primjena jedinstvenih standarda bez 
obzira na etničku pripadnost.  

Suzbijanje korupcije 

Primarni cilj EU je da države kandidati riješe problem 
korupcije prije nego što postanu članice EU. Uzimajući u 
obzir da EU promoviše slobodu kretanja ljudi, kapitala, roba i 
usluga, bitno je riješiti pitanje korupcije prije ulaska u EU, jer 
bi korupcija mogla dovesti do diskriminacije na EU tržištu. 
Svaka država je obavezna uvesti specifičan plan i program 
antikorupcijskih mjera koje joj odgovaraju, te će 
konsekventno doprinijeti suzbijanju korupcije u svim 
oblastima i nivoima državnog sistema gdje je ona prisutna. 
EU predlaže tri mjere u cilju suzbijanja korupcije koje je 
potrebno implementirati kako bi se države uspješno izborile 
protiv korupcije: funkcionisanje institucija koje se bave 
borbom protiv korupcije, prevencija, te represija. Stoga, da bi 
zaštitila svoje interese, EU navodi kriterije za sve države 
članice koji se učinkovito bave pitanjem korupcije, te imaju 
efikasan sistem borbe protiv iste.  

Postoje dvije dimenzije borbe protiv korupcije, institucionalni i 
strateški. Institucionalno, za sve države kandidate je bitno da 
uspostave institucije koje će se baviti korupcijom tj. institucije 
koje će definisati politiku i sprovoĎenje politike borbe protiv 
korupcije. Politika borbe protiv korupcije podrazumijeva: 
otkrivanje, procesuiranje i sankcionisanje korupcije. Pored 
institucionalnog okvira, potreban je i strateški okvir koji 
uključuje strateške i akcione planove u borbi protiv korupcije. 
Drugo, prevencija podrazumijeva uklanjanje svih prijetnji 
odnosno rizika koji pospješuju korupciju. Istovremeno, 
prevencija smanjuje mogućnost pojave korupcije. Treće, 
represija podrazumijeva procesuiranje i sankcionisanje 
krivičnih djela vezanih za korupciju. S tim u vezi, potrebno je 
posebnu pažnju posvetiti jačanju profesionalnosti i 
depolitizaciji policije.  

Nakon što su definisana tri elementa u cilju suzbijanja 
korupcije, takoĎer je bitno naglasiti da do smanjenja korupcije 
može doći i kroz javne kampanje koje bi se fokusirale na 

podizanje svijesti o štetnosti korupcije, kao i kroz osnivanje 
nezavisnih tijela koja će se baviti prevencijom i borbom protiv 
korupcije. TakoĎer, naglašena je i uloga zviždača koji 
predstavljaju ljude koji su odgovorni za prijavljivanje korupcije 
koja se dešava unutar institucije.  

Akcioni plan treba da definiše provedbene mjere, nositelje tih 
mjera, rokove izvršenja i potrebna sredstva. Implementacija 
akcionog plana podrazumijeva i jačanje administrativne 
sposobnosti svih državnih i lokalnih vlasti, tj. kadrovsko 
jačanje državnih tijela, te obuku državnih, regionalnih i 
lokalnih službenika. Jačanje institucionalnog okvira za 
sprovoĎenje antikorupcijskih mjera je primarni način 
suzbijanja korupcije na lokalnom, regionalnom i državnom 
nivou. TakoĎer je bitno unaprijediti efikasnost institucionalnog 
okvira koji je odgovoran za otkrivanje, procesuiranje i 
sankcionisanje koruptivnih radnji. Bez obzira na ozbiljnost i 
stepen korupcije, svaka koruptivna radnja koja je uočena 
mora biti procesuirana i sankcionisana, počevši od sitnog 
oblika korupcije. Jačanjem institucionalnog okvira, koji je 
ujedno jedan od tri načina suzbijanja korupcije, raste i 
mogućnost smanjenja korupcije. Govoreći o prevenciji 
korupcije, bitno je definisati područja u kojima se korupcija 
najčešće dešava. Stoga, naglasak je stavljen na sprečavanje 
sukoba interesa, nadzoru finansiranja političkih stranaka, 
ostvarivanju pristupa informacijama od javnog značaja, 
postupke javnih nabavki kao i jačanje integriteta državnih 
službenika.  

Kada je riječ o sprečavanju sukoba interesa, rješenje koje bi 
bilo pogodno podrazumijeva edukaciju i kampanje podizanja 
svijesti o štetnosti korupcije usmjerene ka državnim 
službenicima. TakoĎer, pitanje finansiranja političkih stranaka 
jedan je od zahtjeva koji ima za cilj povećati  transparentnost 
finansiranja kao i rada svih političkih subjekata. Kada se 
uzme u obzir pristup informacijama od javnog značaja, kao i 
postupci javnih nabavki, problem upravo leži u 
netransparentnosti javnih nabavki i informacija koje su od 

javnog značaja. Stoga je bitno napraviti plan kako povećati 
transparentnost javnih nabavki, ali i informacija od javnog 
značaja. Govoreći o državnim službenicima, bitno je naglasiti 
kako je potrebno ojačati kapacitete svih nadležnih organa za 
sprovoĎenje antikorupcijskih odredbi.  TakoĎer, bitno je raditi 
na podizanju svijesti javnosti o korupciji generalno kroz 
kampanje i edukaciju. Još jedna preporuka u cilju suzbijanja 
korupcije se odnosi na izmjene i unaprijeĎenje zakonskog 
okvira koji se odnosi na oblast korupcije, odnosno 
antikoruptivnih mjera.    

Osnovna ljudska prava 

 
Pored reforme pravosuĎa i borbe protiv korupcije, postoji još 
jedan bitan dio pregovaračkog procesa poglavlja 23 koji je 
fokusiran na osnovna ljudska prava. Područje osnovnih prava 
je veoma široko i stoga pravne tekovine EU obuhvataju i 
prava zaštićena Poveljom EU o ljudskim pravima. Povelja je 
sastavni dio Lisabonskog ugovora, te stoga ima jednaku 
snagu kao i osnivački ugovori, odnosno status primarnog 
prava. U kontekstu pridruživanja EU nekoliko je pitanja iz 
oblasti ljudskih prava u kojima će tokom pregovora sa EU biti 
potrebno da se otklone nedostaci i ostvari dodatni napredak. 
To su „borba protiv diskriminacije, zaštita nacionalnih manjina 
uključujući i poboljšanje položaja Roma, sloboda medija, 
sprečavanje zločina iz mržnje, pristup pravdi kroz besplatnu 
pravnu pomoć, zatvorski sistem, zaštita prava žena, zaštita 
prava djece, zaštita osoba sa invaliditetom, prava LGBT 
populacije te zaštita podataka o ličnosti."1 
 
Kada je riječ o nedostacima u navedenim oblastima ljudskih 
prava, moguće je napraviti generalnu analizu, no meĎutim 
svaka država ima drugačije mehanizme za riješavanje istih. 
Primjeri dobrih praksi susjednih zemalja pokazuju da se 
izradom akcionog plana mogu obuhvatiti svi problemi koji se 
dešavaju u oblasti ljudskih prava, kako bi se isti mogli riješiti 
prije stupanja u EU. Vrlo je bitno da reforme i planovi budu 
usklaĎeni sa zakonima EU, odnosno da se država kandidat 
prilagodi svim zakonskim, institucionalnim i strateškim 
okvirima EU. TakoĎe, primjeri Hrvatske i Srbije su pokazali 
da u ovoj oblasti „zakonodavnstvo i njegova primena treba da 
se u potpunosti usklade sa Poveljom o osnovnim pravima 
EU. Obaveza na ovom planu je i primena osnovnih 
meĎunarodnih dokumenata u oblasti zaštite ljudskih prava i 
osnovnih sloboda - kao što su Konvencija Vijeća Evrope i 

                                                           
1
 Vodič za novinare (2013). Poglavlje 23 i 24: O čemu pregovaramo. Srbija, 

str.73  

praksa Evropskog suda za ljudska prava, koji su osnov 
demokratije na kojima počiva EU.“2 Za potrebe ovog vodiča, 
u slijedećim paragrafima smatramo neophodnim navesti i 
neka od osnovnih ljudskih prava. 
 
Pravo na život predstavlja osnovno i prvo ljudsko pravo. 
Prema Evropskoj povolji o ljudskim pravima i osnovnim 
slobodama, pravo na život i zabranu smrtne kazne ne može 
niko osporiti unutar jedne demokratske države.  
 
Zabrana mučenja, neljudskog i ponižavajućeg postupka i 
kažnjavanja je ustavna kategorija u BiH. MeĎutim, na svim 
nivoima u BiH, potrebna je harmonizacija propisa protiv 
diskriminacije, a zatim i usklaĎivanje sa zakonodavstvom EU. 
 
Zatvorski sistem - Kada je riječ o zatvorskom sistemu, 
poseban akcenat treba biti na provoĎenju reformi na 
poboljšanju infrastrukture, zatim uslova u zatvorima, kao i 
odnosa policijskih službenika prema zatvorenicima.  
 
Sloboda izražavanja i medija - Prema članu 10 Evropske 
konvencije za ljudska prava, utvrĎeno je da: “Svako ima 
pravo na slobodu izražavanja i ovo pravo uključuje slobodu 
mišljenja i slobodu primanja i prenošenja informacija i ideja, 
bez miješanja javne vlasti i bez obzira na granice." Primjer 
Hrvatske takoĎer pokazuje da pored usklaĎivanja 
zakonodavnstva, postoji potreba da se preduzmu dodatni 
napori kao bi se podigla svijest predstavnika medija o 
ljudskim pravima. 
 
Sloboda okupljanja i udruživanja podrazumijeva slobodu 
osnivanja političkih stranaka i sindikata. Član 11 Evropske 
konvencije o ljudskim pravima odreĎuje da: „Svako ima pravo 
na slobodu mirnog okupljanja i slobodu udruživanja sa 
drugima, uključujući pravo da osniva sindikat i učlanjuje se u 

                                                           
2 Ibid. 

njega radi zaštite svojih interesa. Za vršenje ovih prava neće 
se postavljati nikakva ograničenja, osim onih koja su 
propisana zakonom i koja su neophodna u demokratskom 
društvu, i u interesu su sigurnosti države“.3 
  
Sloboda mišljenja, savjesti i vjeroispovjesti 
podrazumijeva zakonsku ravnopravnost svih vjerskih 
zajednica koje su odvojene od države. Član 9 Evropske 
konvencije o ljudskim pravima utvrĎuje da: „Svako ima pravo 
na slobodu misli, savjesti i vjere što podrazumijeva slobodu 
da promjeni vjeru ili uvjerenje, da ih manifestira obredom, 
propovijedanjem ili vršenjem vjerskih dužnosti i rituala“. 
  
Prava žena i ravnopravnost spolova podrazumijeva da 
žene i muškarci imaju jednake preduslove za ispunjenje 
ljudskih prava, kao i da imaju jednake mogućnosti kada je 
riječ o poslovnom, kulturnom, političkom, društvenom ili 
nacionalnom uspjehu. Ravnopravnost spolova predstavlja 
bitan aspekt svake demokratske države, te je od velikog 
značaja da svaka demokratska država usvoji i praktikuje ovo 
pravo. Zbog stereotipa, društvenih normi, te percepcije 
društva o ulozi žena u raznim oblastima, kako društvenog, 
tako i poslovnog života, ravnopravnost spolova i dalje nije 
uspostavljena po načelima Evropske povelje o 
ravnopravnosti spolova.  
 
Prava djece su takoĎer jedna od suštinskih prava prema 
Konvenciji Ujedinjenih naroda koja odreĎuje da djeca trebaju 
uživati ista prava kao i odrasli. Ova Konvencija takoĎer 
naglašava kako svako dijete treba imati „pravo preživljavanja 
(kao što je pravo na život, pravo na odgovarajući životni 
standard, pravo na zdravstvenu pomoć); razvojno pravo 
(pravo na obrazovanje, pravo na igru, pravo na slobodu misli 
i izražavanje); zaštitno pravo (pravo na zaštitu od 
zloupotrebe, zapostavljanja i izrabljivanja, pravo na zabranu 

                                                           
3
 Vidjeti više na: http://www.echr.coe.int/Documents/Convention_BOS.pdf 

dječijeg rada, zaštitu od droga, alkohola i duhana, pravo na 
zaštitu djece u oružanim sukobima, zaštita djece u 
zatvorima); i pravo sudjelovanja (pravo na slobodno 
izražavanje svojih misli i pravo na udruživanje)„.4 Neophodno 
je unaprijediti i zakonodavstvo po pitanju osiguranja jednakih 
prava djeteta na obrazovanje, kao i u pogledu eliminisanja 
diskriminacije obrazovanja djece sa posebnim potrebama. 
Podizanje svijesti javnosti o pravima djeteta je takoĎer 
neophodno.  
 
Socijalno ugrožene osobe i/ili osobe s invaliditetom - 
Nepoštivanjem prava socijalno ugroženih i nemoćnih osoba, 
direktno se krši i pravo nediskriminacije na osnovu različitih 
kriterija koje se odnosi na pružanje pomoći i zaštite socijalno 
ugroženim i nemoćnim osobama. 
  
Antidiskriminacijska politika se odnosi na sprečavanje 
diskriminacije na osnovu rase, boje kože, spola, jezika, vjere, 
političkog ili drugog uvjerenja, nacionalnog ili socijalnog 
porijekla, imovine, roĎenja, naobrazbe, društvenog položaja 
ili druge osobine. Član 14 Evropske konvencije o ljudskim 
pravima definiše da: „Uživanje prava i sloboda predviĎenih 
ovom konvencijom osigurava se bez diskriminacije po bilo 
kojoj osnovi, kao što su spol, rasa, boja kože, jezik, 
vjeroispovijest, političko ili drugo mišljenje, nacionalno ili 
socijalno porijeklo, veza sa nekom nacionalnom manjinom, 
imovno stanje, roĎenje ili drugi status.“5 Pored navedenih 
osnova diskriminacije postoje još neke osnove koje su 
provučene kroz kontekst antidiskriminacijske politike kao što 
su: "članstvo u sindikatu, društveni položaj, bračni status ili 
obiteljski status, dob, zdravstveno stanje, genetsko naslijeĎe, 
te izražavanje ili spolna orijentacija".6  
 

                                                           
4
 Konvencija o pravima djece, 2001, str. 4-6 

5
 Vidjeti više na: http://www.echr.coe.int/Documents/Convention_BOS.pdf 

6
 Primjena antidiskriminacijskog zakonodavstva u praksi, 2011, str. 18-19 

Imovinska prava - Prema Evropskoj konvenciji o ljudskim 
pravima, imovinska prava podrazumijevaju: „Svako fizičko ili 
pravno lice ima pravo na neometano uživanje svoje 
imovine“.7 Navedeno pravo omogućuje da nikome ne može 
biti oduzeta imovina, osim u slučajevima predviĎenim 
zakonom i općim načelima meĎunarodnog prava. Ove 
odredbe  podrazumjevaju i prava raseljenih lica, kao i 
izbjeglica čija je imovina otuĎena tokom ratnog perioda, te im 
je onemogućen povrat imovine kao i uživanje imovinskih 
prava što je direktno kršenje Evropske konvencije o ljudskim 
pravima.  
 
Manjinska prava i kulturna prava - Prema Evropskoj 
konvenciji za zaštitu manjina, zaštita manjina predstavlja 
sastavni dio meĎunarodne zaštite ljudskih prava gdje se 
poštuju prava i slobode nacionalnih manjina. Član 3 Evropske 
konvencije za zaštitu manjina navodi da:  

1. „Svaki pripadnik nacionalne manjine ima pravo da 
slobodno bira da se prema njemu ophode ili ne 
ophode kao takvom i neće doći u nepovoljan položaj 
zbog takvog opredjeljenja ili vršenja prava vezanih za 
to opredjeljenje.  

2. Pripadnici nacionalnih manjina mogu da vrše ona 
prava i uživaju slobode koje proizilaze iz načela 
sadržanih u ovoj Okvirnoj konvenciji, pojedinačno ili u 
zajednici s drugima.“8 Nadalje, u Evropskoj konvenciji 
za zaštitu manjina stoji da je zabranjena bilo kakva 
diskriminacija na osnovu pripadnosti odreĎenoj 
nacionalnoj manjini. TakoĎer, naglašeno je da je 
svaka nacionalna manjina ravnopravna sa 
nacionalnom većinom, te imaju puno pravo da 
napreduju politički, socijalno, ekonomski, kulturno i 
slično. Svaka nacionalna manjina ima pravo da 

                                                           
7
 Vidjeti više na: http://www.echr.coe.int/Documents/Convention_BOS.pdf 

8
https://advokatprnjavorac.com/zakoni/Evropska_konvencija_za_zastitu_na

cionalnih_manjina.pdf 

praktikuje svoju vjeru, jezik, tradiciju i kulturno 
naslijeĎe. Preduslovi za suživot sa nacionalnom 
manjinom su tolerancija i uzajamna saradnja na 
teritoriji jedne države gdje žive ljudi različitih 
nacionalnih pripadnosti. Nacionalna manjina ima ista 
prava kao i nacionalna većina, te su im 
zagarantovana sva osnovna ljudska prava kao što su 
pravo na život, pravo na slobodu, zabrana mučenja i 
zlostavljanja, sloboda izražavanja i medija, sloboda 
okupljanja i udruživanja, sloboda mišljenja i 
vjeroispovijesti, jednakost pred zakonom itd.  

 
Zaštita ličnih podataka je jedno od temeljnih ljudskih prava. 
U skladu sa pravima EU kao i pravima Vijeća Europe, „lični 
podaci definirani su kao informacije koje se odnose na 
identificiranu fizičku osobu ili fizičku osobu koju se može 
identificirati, to jest informacije o osobi čiji je identitet sasvim 
jasan ili ga je barem moguće utvrditi uz dodatne informacije.“9 
Postoje dva okvira: pravni i institucionalni. Pravni okvir 
predstavlja zakon o zaštiti ličnih podataka kao garancija 
sigurnosti i tajnosti ličnih podataka, te zabranjuje upotrebu 
ličnih podataka suprotnoj svrsi. Institucionalni okvir 
podrazumijeva postojanje institucije koja se bavi nadzornim i 
savjetodavnim aktivnostima u državnoj upravi, pravosuĎu, 
zdravstvu, unutarnjim poslovima, prosvjeti, 
telekomunikacijama itd.  
 

Prava graĎana Evropske unije  

 
U ovom dijelu poglavlja 23, fokus je stavljen na tehnički dio 
koji podrazumijeva šta EU očekuje od država kandidata u 
oblasti usklaĎivanja sa pravnom stečevinom EU. Ovaj dio 
podrazumijeva tri prava: ureĎenje procedure prava glasanja i 
kandidovanja na izborima za EU parlament; pravo slobodnog 

                                                           
9
 Priručnik o europskom zakonodavstvu o zaštiti podataka, 2014, str. 35 

kretanja i prebivanja unutar EU; te diplomatsku i konzularnu 
zaštitu.  
 
UreĎenje prava glasa i kandidovanja podrazumijeva biračko 
pravo na izborima za Evropski parlament. U tom pogledu, 
Povelja o osnovnim pravima EU članom 39 utvrĎuje da: 
„Svaki graĎanin Unije ima pravo da bira i da bude biran na 
izborima za Evropski parlament u državi članici u kojoj ima 
prebivalište, pod istim uslovima kao državljani te države. 
TakoĎer, članovi Evropskog parlamenta biraju se na općim i 
neposrednim izborima, slobodnim i tajnim glasanjem.“ Prema 
Povelji o osnovnim pravima EU, član 45, pravo na slobodu 
kretanja i prebivanja unutar EU glasi: „Svaki graĎanin Unije 
ima pravo na slobodno kretanje i prebivanje na teritoriji 
država članica. Sloboda kretanja i prebivanja može biti 
dodijeljena, u skladu s Ustavom, državljanima trećih zemalja 
koji zakonito prebivaju na teritoriju neke države članice.“ 
Treće pravo EU graĎana se odnosi na diplomatsku i 
konzularnu zaštitu, a prema povelji o temeljnim pravima EU, 
članu 46, „svaki graĎanin Unije ima pravo, na teritoriju treće 
zemlje u kojoj država članica čiji je on državljanin nema 
predstavništva, na zaštitu diplomatskih ili konzularnih tijela 
bilo koje države članice, pod istim uvjetima kao i državljani te 
države članice.“10. 
 
 
 
 
 
 
 

                                                           
 
 
 
 
10

 Povelja Europske unije o temeljnim pravima, vidjeti na: 
http://europa.ba/wp-content/uploads/2016/01/NA3111060HRC_002.pdf 



______________________________________________ _ 

28 

 

 
 
 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



______________________________________________ _ 

29 

 

 
 
 
 
 
 
 
 
 
 
 
 
 
 
 
 
 
 
 
 
 
 

POGLAVLJE 23  
          
Pravosuđe i 

           
 
 
 
 
        POGLAVLJE 24  
        Pravda, sloboda 
        i sigurnost 
 



______________________________________________ _ 

30 

 

          osnovna 
prava 
 
 
 
 
 
 
 
 
 
 
 
 
  
 
 
 
 
 
 
 
 
 
 
 
 
 
 
 

 

PRAVDA 

SLOBODA SIGURNOST 

PRAVDA 

SLOBODA 
MIR 

MIR 

SIGURNO

STT 

POGLAVLJE 24 



______________________________________________ _ 

31 

 

Poglavlje 24 obuhvata širok spektar oblasti pravne 
stečevine EU i jedno je od najzahtjevnijih pregovaračkih 
poglavlja. Konkretno, oblast pravde, slobode i sigurnosti u 
okviru poglavlja 24 obuhvata jedanaest tematskih područja. 
To su: azil, migracije, vize, policijska saradnja, vanjske 
granice i šengenski sistem, borba protiv organizovanog 
kriminala, borba protiv trgovine ljudima, borba protiv 
terorizma, borba protiv droga, pravosudna saradnja u 
graĎanskim i krivičnim stvarima i carinska saradnja. U daljem 
tekstu dat je pregled za svaku od navedenih oblasti koje su 
predmetom usaglašavanja sa pravnom stečevinom EU u 
odnosnom pregovaračkom poglavlju. 
 

Azil 

 
Unutar poglavlja 24, azil predstavlja jednu od ključnih oblasti 
kojoj EU posvećuje visok stepen pažnje. Oblast azila, prije 
svega, ima svoje uporište u članu 78 Ugovora o 
funkcionisanju EU iz Lisabona (2007) u kojem je navedeno 
da će EU izraditi zajedničku politiku azila, subsidijarne zaštite 
i privremene zaštite, kako bi ponudila odgovarajući status 
svakom državljaninu treće zemlje koji traži meĎunarodnu 
zaštitu.  
 
Država mora uskladiti zakonodavstvo u ovoj oblasti sa 
pravnom stečevinom EU, naročito kada je riječ o standardima 
koji tražiocu azila moraju biti obezbjeĎeni i koji trebaju biti 
poštovani u proceduri odlučivanja o zahtjevu za azil u svim 
državama članicama EU. Na tom planu odreĎeni izazovi 
predstoje u pogledu osiguranja prava tražiocima azila na 
zdravstvenu zaštitu, prava na obrazovanje, pristup tržištu 
rada, kao i prava na socijalnu zaštitu. Jedna od ključnih 
obaveza u oblasti azila je i prihvatanje odredbe Sporazuma 
Dablin III i unaprijeĎenje informacionog sistema. EU 
naglašava da je pomenuti Sporazum bitan zbog toga što 
reguliše prijem azilanata u EU, sprečava dupliciranje zahtjeva 
za azil i utvrĎuje koja je to država članica zadužena da 

obezbijedi efikasan pristup proceduri azila. Informacioni 
sistem neophodan je za zajedničko djelovanje država članica 
EU, njihovu saradnju, kao i sprečavanje zloupotreba sistema 
azila. Primjer Crne Gore pokazuje da u ovoj oblasti pozitivan 
iskorak predstavlja i izrada Akcionog plana, koji služi kao 
osnov za dalje djelovanje u procesu pregovora u oblasti azila. 
U skladu s tim, od svake države koja je opredijeljena za 
ulazak u članstvo Unije, očekuje se da tokom pregovaračkom 
procesa u ovoj oblasti izvrši pripreme za saradnju u kontekstu 
sistema Eurodac i Dablinske konvencije, ali i da istovremeno 
radi na jačanju administrativnih kapaciteta koji se bave 
zahtjevima za dobijanje azila, naročito u pogledu utvrĎivanja 
porijekla, analize razloga za traženje azila, prevoĎenja i 
tumačenja, kao i u pogledu praćenja dobrovoljnih odlazaka. 
Pored usklaĎivanja zakonodavstva, EU takoĎer naglašava da 
treba posvetiti značajnu pažnju jačanju saradnje izmeĎu 
državnih organa nadležnih za pitanja azila i granične policije 
u cilju izgradnje zajedničkog sistema znanja i načina 
podizanja svijesti o pitanjima iz ove oblasti. Stoga, izazovi koji 
predstoje u ovoj oblasti ogledaju se u pripremi kapaciteta za 
adekvatno servisiranje tražilaca azila, njihovo zbrinjavanje i 
integraciju u društvo. 
 

Migracije 

 
Migracije takoĎer, uz azil, predstavljaju posebno područje 
interesovanja EU. Oblast migracija je prije svega kompleksna 
i predmetom je kontantnog razvoja, te harmonizuje se i meĎu 
samim državama članicama EU. Konkretno, koncept 
migracije obuhvata nekoliko podoblasti kao što su legalne 
migracije, sprečavanje ilegalnih migracija, readmisija i 
postupanje sa strancima.  
U pogledu kontrole legalnih i ilegalnih migracija, BiH ima 
veliku odgovornost obzirom da ima granicu sa Hrvatskom 
koja je članica EU. To je dodatni razlog da se zakonodavstvo 
u oblasti migracija u narednom periodu uskladi sa pravnom 
stečevinom EU. Saradnja sa zemljama u regionu u praćenju 

migratornih tokova je takoĎer neophodna, posebno imajući u 
vidu porast obima i složenosti onoga što ilegalne migracije u 
velikoj mjeri predstavljaju. Politika i stav država članica EU 
vezano za temu kontrole ilegalnih migracija je da se treba 
pridržavati EU propisa, koji uključuju pravila o sankcijama 
protiv lica koja zapošljavaju ilegalne migrante, pomagače za 
ilegalni prelazak granice, kao i pravila koja se primjenjuju 
kada je potrebno vratiti lice koje ilegalno boravi u zemlju 
porijekla. Posebno je važno da se efikasno sprovodi 
sporazum o readmisiji sa državama članicama EU, da se 
unaprijedi saradnja i koriste primjeri dobre prakse visoko 
razvijenih imigracijskih sistema. EU naglašava da svaka 
država kandidat tokom pristupanja u članstvo Unije ima 
zadatak da osigura i integraciju povratnika kroz donošenje 
mjera neophodnih za njihovu reintegraciju u društvu.  
 

Vize 

 
Vizna politika je glavni element imigracione politike i u prvom 
redu odnosi se na sigurnost, socijalnu koheziju, te doprinos 
prevenciji protiv ilegalne migracije. Vizni režim, procedura 
izdavanja viza, obrazac vize i zajednički informacioni sistem 
su ključni elementi vizne politike. Uzimajući prethodno u 
obzir, države kandidati će morati dostići odreĎeni standard u 
ovoj oblasti koji je prihvatljiv za EU. Ovo podrazumijeva 
usklaĎivanje  procedure izdavanja viza s Kodeksom o 
vizama11 iz 2009. godine, jer je ovim Kodeksom EU željela da 
kodifikuje zakonodavstvo, harmonizuje procedure i tako 
obezbjedi jednak tretman svih podnosilaca zahtjeva i osigura 
transparentnost procedura. Sigurnosne karakteristike i 
biometrijske elemente u pasošima i putnim ispravama 
takoĎer je potrebno uskladiti sa EU standardima.  

                                                           
11

 Kodeks o vizama ureĎuje sve procedure i uslove za izdavanje viza za 
kratki boravak, kao i aerodromskih tranzitnih viza i spisak država čiji 
državljani su dužni da ih posjeduju u tranzitu. 

Značajan nedostatak BiH koji će morati korigovati u ovoj 
oblasti predstavlja izdavanje izlazne vize za odreĎene 
kategorije ljudi, kao što su nosioci pomorske knjižice. Takva 
praksa nije u skladu sa postojećom pravnom stečevinom EU i 
može se shvatiti kao prepreka za slobodno kretanje ljudi. 
Iskustva zemalja članica EU pokazuju da u ovoj oblasti 
odreĎeni izazovi u pregovorima predstoje kod usklaĎivanja sa 
viznim režimom EU danom pristupanja, a koji utiče na 
bilateralne odnose sa trećim državama. U tom kontekstu, bit 
će neophodno imati u vidu bolju koordinaciju i razmjenu 
informacija izmeĎu svih institucija koje su u postupku 
izdavanja viza, kao i osiguranje adekvatne opreme i obuke 
svih učesnika u proceduri izdavanja viza. U oblasti viza, EU 
takoĎer nalaže da zemlje kandidati rade na uspostavi Viznog 
informacionog sistema, čija implementacija predstavlja ključni 
element zajedničke vizne politike i zajedno sa drugim 
politikama omogućava EU  da uspostavi područje slobode, 
sigurnosti i pravde. Povezivanje sa Viznim informacionim 
sistemom EU je obaveza u procesu pregovora koja zahtjeva 
tehnička i zakonska prilagoĎavanja. 
 

Vanjske granice  i šengenski sistem 

 
Poglavlje 24 je značajno i po tome što zemlja buduća članica 
treba da se pripremi da jednog dana bude u stanju da 
kontroliše vanjsku granicu EU i pristup Šengenskom prostoru 
u kome je omogućena sloboda kretanja. Kontrola vanjskih 
granica je veoma značajna za unutrašnju sigurnost EU i to se 
postiže pravilnom primjenom svih propisa u oblasti kontrole 
granice, migracije, azila, viza, ali i pravosudne i policijske 
saradnje. Šengenski kodeks o granicama, zajedno sa 
Šengenskom konvencijom i Šengenskim informacionim 
sistemom, čine ključne propise u oblasti šengenskog sistema.  
 
Šengenski kodeks o granicama je prvi instrument na području 
pravde, slobode i sigurnosti i istim se reguliše prelazak 
vanjskih granica EU i definišu uslovi i procedure kontrole 

državljana trećih država koji putuju u EU. Šengenska 
konvencija uspostavlja mjere i garancije za provoĎenje 
slobode kretanja ljudi, a njezina preteča je Šengenski 
sporazum koji predstavlja osnov za postepeno ukidanje 
unutrašnjih graničnih kontrola izmeĎu država potpisnica i 
uvoĎenje slobode kretanja za državljane država članica EU ili 
trećih zemalja. Šengen informacioni sistem (SIS) je 
obavezujući za sve države članice šengen zone. On 
omogućuje razmjenu podataka i sprečavanje mogućih 
zloupotreba unutar šengen zone. 
 
U oblasti vanjskih granica neophodna je uspostava 
jedinstvenog informacijskog sistema, čiju osnovu čini 
aplikacija za granične provjere. Putem ove aplikacije sa svih 
meĎunarodnih graničnih prelaza vrši se direktan pristup svim 
eksternim i internim bazama podataka relevantnim za 
granične provjere. EU standardi nalažu da jedinice za nadzor 
granice trebaju biti u potpunosti tehnički opremljene kako bi 
mogle obavljati ne samo nadzor vlastite granice, već i 
učinkovito nadzirati vanjsku granicu EU. Jedan od glavnih 
elemenata za to jeste radijski komunikacijski sistem, 
poboljšan odgovarajućom opremom za snimanje pomoću 
termalnih kamera, kao i potrebna vozila. Ovi zahtjevi se 
takoĎer odnose i prema državama članicama EU koje se 
nalaze na vanjskim granicama Šengena. Od njih se zahtijeva 
da ulože dovoljno sredstava u ljudstvo, njihovu specijalizaciju 
i profesionalizaciju kako bi se kontrola na ovim granicama 
obavljala na isti način. Primjer granične policije Hrvatske 
pokazuje da je dobra tehnička opremljenost jedan od 
preduslova za učinkovito obavljanje poslova kontrole 
prelaska i zaštite državne granice.  
 
Za sigurno i slobodno kretanje osoba i roba, jedna od glavnih 
tačaka u usvajanju šengenske pravne stečevine u ovoj 
oblasti je i uspostava ureda SIRENE ((Sistem dodatnih 

informacija šengenskog sporazuma). Ured12 bi imao uvid u 
šengenski informacijski sistem i podatke o potragama za 
osobama, stvarima i vozilima na nivou EU. SaraĎivao bi s 
državama članicama šengenskog prostora u pogledu 
prekograničnog praćenja, nadziranja i prekogranične potjere. 
Osnivanje biroa SIRENE i usvajanje Šengenskog akcionog 
plana su pitanja kojima se treba posvetiti pažnja tokom 
pregovaračkog procesa u poglavlju 24. U pogledu 
usklaĎivanja sa standardima EU u području nadzora granice, 
akcenat je takoĎer stavljen i na organizovanju obuke za 
službenike granične policije za usavršavanje stranih jezika.  
Prema tome, najvažniji aspekti u oblasti granične kontrole 
biće usklaĎivanje zakonodavstva, realizacija aktivnosti na 
sprovoĎenju strategije i akcionog plana za integrisano 
upravljanje granicom, osiguranje odgovarajuće opreme i 
infrastrukture na graničnim prelazima, priprema za Šengen 
informacioni sistem kroz razvijanje nacionalnog 
informacionog sistema kao i saradnja institucija na domaćem 
i meĎunarodnom nivou. 
 

Pravosudna saradnja u krivičnim i graĎanskim stvarima 

 
Pravna stečevina EU podrazumijeva da pravosudni organi 
EU moraju da saraĎuju na usklaĎivanju propisa o uzajamnom 
priznavanju sudskih odluka, krivično-procesnog i krivičnog 
zakonodavstva. U praksi je to oblast u kojoj se države najteže 
odriču svog suvereniteta, te je taj proces i u samoj Uniji 
postepen. Osnovni instrumenti kroz koje se ostvaruje 
pravosudna saradnja u krivičnim stvarima su uzajamno 
priznavanje i izvršavanje sudskih odluka, položaj žrtava u 
krivičnom postupku, zaštita ljudskih prava i materijalno pravo. 

                                                           
12

 Pregovaračko stajalište Republike Hrvatske za MeĎuvladinu konferenciju 
o pristupanju Republike Hrvatske Europskoj uniji za poglavlje 24. "Pravda, 
sloboda i sigurnost". Dostupno na:  
http://www.mvep.hr/custompages/static/hrv/files/pregovori/4/24.pdf 

Pravosudna saradnja u graĎanskim stvarima podrazumijeva 
"širok spektar aktivnosti kao što su meĎusobno priznavanje i 
izvršavanje sudskih i vansudskih odluka izmeĎu država 
članica, dostavljanje sudskih i vansudskih dokumenata, 
saradnja prilikom uzimanja dokaza, pristup pravdi kada se 
radi o parnicama sa prekograničnim elementom, te 
medijacija."13  
 
U svjetlu ispunjavanja obaveza bit će neophodno podići 
saradnju i dijalog pravosudnih institucija na viši nivo, kao i 
ojačati povjerenje izmeĎu ovih institucija i izvršne vlasti na 
nivou entiteta. Obaveza države je i potpisivanje Sporazuma 
sa Europolom, kao jedan od uslova za uspostavu saradnje na 
meĎunarodnom nivou i razmjene informacija sa zemljama 
članicama EU u borbi protiv organizovanog kriminala, 
terorizma i drugih vidova meĎunarodnog kriminala.  
 
Iskustvo Hrvatske u pogledu usklaĎivanja sa EU pravnom 
stečevinom pokazuje da je država koja pristupa  EU dužna 
da do dana pristupanja u nacionalni pravni sistem uvede i 
specifične instrumente pravosudne saradnje, kao što su 
"evropski nalog za hapšenje i postupak predaje, nalog za 
osiguranje imovine ili dokaza, evropski nalog za pribavljanje 
dokaza, priznanje i izvršenje odluka o oduzimanju imovine ili 
predmeta, priznanje i izvršenje odluka o novčanoj kazni, 
priznanje i izvršenje presuda kojima je izrečena kazna 
zatvora te priznanje i izvršenje odluka o mjerama 
sigurnosti"14. Tokom pregovora u poglavlju 24 – Pravda, 
sloboda i sigurnost, Hrvatska je 2010. godine usvajanjem 
Zakona o pravosudnoj saradnji u krivičnim stvarima u svoj 
pravni poredak uvela sve navedene institute. Pored toga, 
morala je unaprijediti i obuku svojih pravosudnih organa kako 
bi se olakšala komunikacija sa kolegama iz EU.  
                                                           
13 Vidjeti: Vodič kroz politike EU (2011). Sloboda, bezbednost, pravda. Evropski 

pokret u Srbiji.. 
14 Više vidjeti na: 

http://www.mvep.hr/custompages/static/hrv/files/pregovori/4/24.pdf 

Primjena pravne stečevine u ovoj oblasti podrazumijeva i 
jačanje institucionalnog okvira za koji će biti neophodno 
uložiti dovoljno sredstava u infrastrukturu, opremu i 
edukaciju. Posebnu pažnju biće neophodno posvetiti 
obrazovnim planovima i programima. EU predlaže 
uspostavljanje nezavisne pravosudne institucije koja će 
osigurati planove i programe profesionalnog usavršavanja, 
poput Pravosudne akademije koja postoji u Hrvatskoj i Srbiji. 
Potrebno je uspostaviti i direktne komunikacije sudova u BiH 
sa sudovima u ostalim članicama EU.  
 

Borba protiv organizovanog kriminala 

 
Borba protiv organizovanog kriminala takoĎer predstavlja 
važan cilj zajedničke politike EU. Oblast borbe protiv 
organizovanog kriminala na nivou EU bazirana je, prije 
svega, na Okvirnoj odluci Vijeća o borbi protiv organizovanog 
kriminala, ali i na Konvenciji Ujedinjenih nacija protiv 
transnacionalnog organizovanog kriminala, tzv. Palermo 
konvenciji, s pratećim protokolima.  
 
U kontekstu pridruživanja EU postoji nekoliko ključnih oblasti 
u kojima će tokom pregovora sa EU biti potrebno da se 
ostvari dodatni napredak. To su "statistika, kapacitet za 
složene istrage, procjena rizika, mapiranje kriminala, istrage 
koje se vode na osnovu obavještajnih podataka, razmjena 
informacija, zaštita svjedoka, sprovoĎenje posebnih istražnih 
mjera, saradnja meĎu institucijama koje se bave tim poslom, 
meĎunarodna saradnja i dr."15  
 
Primjer Hrvatske pokazuje da je tokom pregovaračkog 
procesa u poglavlju 24 takoĎer bilo neophodno unaprijediti 
strateški pristup u pogledu rješavanja pitanja kibernetskog 
kriminala i kibernetskih sigurnosnih prijetnji, te jačanja 
kapaciteta za borbu protiv kibernetičkog kriminala. 

                                                           
15

 Vodič za novinare(2013). Poglavlja 23 i 24: O čemu pregovaramo. Srbija. 

Problemom kibernetičkog kriminala se u toj zemlji bavi 
nekoliko institucija, počev od Ministarstva unutarnjih  poslova,  
nadležnih  sudova,  državnih tužilaštava i osnovana je i 
specijalna jedinica za borbu protiv kibernetičkog 
kriminaliteta"16.  
 
Prema tome, u ovoj oblasti će u narednom periodu biti 
potrebno posvetiti značajnu pažnju efikasnijem sprovoĎenju 
zakonske regulative, unaprijeĎenju saradnje institucija i 
organa, boljem korištenju obavještajnih podataka u borbi 
protiv organizovanog kriminala kao i boljoj i efikasnijoj 
regionalnoj saradnji. Posebno treba imati u vidu i 
specijalizaciju kadrova za borbu protiv organizovanog 
kriminala, jačanje kapaciteta u provoĎenju finansijskih 
istraga, kriminalističko-obavještajnih poslova, kriminalističko-
obavještajne analitike, te jačanje saradnje s agencijama za 
zaštitu zakonitosti u zemlji i šire.  
 

Borba protiv trgovine ljudima 

 
Trgovina ljudima zauzima značajno mjesto u aktivnostima 
organizovanog kriminala u zemlji i u regiji. Borba protiv 
trgovine ljudima, osim što sama po sebi predstavlja značajan 
izazov, za zemlje kandidate je jedna od oblasti u kojoj će biti 
neophodno uložiti dosta napora kako bi se postigli odreĎeni 
rezultati u praksi. U oblasti borbe protiv trgovine ljudima, 
mora se  uskladiti zakonodavstvo sa Direktivom 2011/36/EU 
o sprečavanju i borbi protiv trgovine ljudima i zaštiti žrtava. 
Ovo se posebno odnosi na uvoĎenje odredbi kojima bi se 
predvidjele oštre kazne za zvaničnike za koje se utvrdi da su, 
u vrijeme vršenja dužnosti, bili uključeni u trgovinu ljudima.  
 

                                                           
16

 Vidjeti: Pregovaračko stajalište Republike Hrvatske za MeĎuvladinu 
konferenciju o pristupanju Republike Hrvatske Europskoj uniji za poglavlje 
24. "Pravda, sloboda i sigurnost". Dostupno na: 
http://www.mvep.hr/custompages/static/hrv/files/pregovori/4/24.pdf 

Primjer Hrvatske pokazuje da će tokom pregovora u poglavlju 
24, osim usklaĎivanja zakonodavstva s propisima EU 
sastavni dio pregovaračkog procesa u ovoj oblasti činiti 
jačanje institucionalnog okvira i njegovo uključivanje u sve 
aktivnosti vezane za suzbijanje trgovine ljudima. Na tom 
planu, stav 2. člana 5. Konvencije Vijeća Evrope navodi 
brojne mjere koje treba koristiti u naporima kod sprečavanja 
trgovine ljudima i izradi preventivne politike. Ovo uključuje 
istraživanje i sakupljanje podataka, kampanje podizanja 
svijesti i obrazovne kampanje za javnost, socijalne i 
ekonomske inicijative i programe obuke namijenjene 
potencijalnim žrtvama kao i obuke o rješavanju problema 
trgovine ljudima za predstavnike relevantnih organa za 
provoĎenje zakona, a posebno za graničnu policiju. Saradnja 
institucija vlasti sa organizacijama civilnog društva u borbi 
protiv trgovine ljudima je posebno neophodna, imajući u vidu 
da je to Lisabonskim ugovorom prepoznato kao jedna od 
osnovnih ustavnih vrijednosti na kojima počiva EU.  
 
TakoĎer u ovoj oblasti biće neophodno razviti sveobuhvatan 
sistem za identifikaciju općih trendova i izazova u rješavanju 
problema trgovine ljudima. Primjeri dobre prakse susjednih 
zemalja pokazuju da se izradom akcionog plana mogu 
uključiti svi problemi koji se dešavaju u oblasti borbe protiv 
trgovine ljudima. Na taj način, moguće je osigurati i realizaciju 
što više mjera iz Akcionog plana posebno onih koje su 
usmjerene na unapreĎenje sistema podrške za borbu protiv 
trgovine ljudima, efikasno krivično gonjenje trgovine ljudima i 
povezane zločine, preveniranje trgovine ljudima smanjenjem 
rizika kao i efikasnu zaštitu i pomoć žrtvama trgovine u smislu 
da im se obezbjedi uključivanje u društvo i adekvatan nivo 
zaštite. EU naglašava da će i u ovoj oblasti statistika 
predstavljati značajan pokazatelj rezultata primjene.  

Borba protiv droge 

 
Borba protiv droge ulazi u okvir nastojanja EU da svojim 
graĎanima pruži visok nivo sigurnosti unutar prostora 
slobode, pravde i sigurnosti. U vezi s tim, zemlje kandidati u 
obavezi su postepeno usvajati i primjenjivati pravnu stečevinu 
EU-a kao i što aktivnije sudjelovati u postojećim EU 
strukturama. EU je u oblasti borbe protiv droga usvojila 
odreĎene strateške dokumente i njima stavila naglasak na 
progresivnu integraciju zemalja kandidata u aktivnosti na 
području suzbijanja droga. U fokusu pregovora za poglavlje 
24 u oblasti borbe protiv droge EU posebno postavlja na 
dnevni red pitanja koja se tiču usklaĎivanja sa propisima koji 
se odnose na prekursore, smanjenje ponude i potražnje 
droga, kao i proces uništavanja zapljenjenih droga.  
 
Iz primjera susjednih zemalja, biće potrebno pažnju posvetiti 
izradi državne strategije za suzbijanje upotrebe droga i u njoj 
uključiti sve one elemente na koje fokus stavlja i EU strategija 
za droge, kao što su: koordinacija; smanjenje potražnje droga 
smanjenje ponude droga što uključuje: prevenciju ilegalne 
proizvodnje droga, saradnju mjerodavnih državnih tijela 
posebno policije, carine i pravosuĎa na području 
organizovanog kriminala vezanog uz droge te kaznene 
politike kao i meĎunarodnu saradnju. Uz to je neophodno 
izraditi i Akcioni plan te njegovom implementacijom obuhvatiti 
jačanje administrativne sposobnosti svih državnih i lokalnih 
vlasti, odnosno kadrovsko jačanje državnih tijela kao i obuku 
državnih, lokalnih i regionalnih službenika.  
 
U kontekstu pregovaračkog procesa u ovoj oblasti, poseban 
akcenat je stavljen i na unaprijeĎenju učinkovitosti 
institucionalnog okvira odgovornog za otkrivanje i 
procesuiranje krivičnih djela zloupotrebe droga. Obaveze u 
procesu pregovora u oblasti borbe protiv droga takoĎer se 
odnose na uspostavljanje jedinstvenog sistema evidencije i 
praćenja. Naprimjer, u Republici Hrvatskoj sve relevantne 

institucije i tijela državne uprave redovno prikupljaju podatke i 
vode evidencije u skladu sa zakonskim nadležnostima. Na 
ovom planu daljnja saradnja sa Agencijom EU EMCDDA 
(Evropski centar za praćenje droge i zavisnosti od droga) 
koja se bavi pitanjem droga je od posebnog značaja. 
 

Borba protiv terorizma 

 
EU pridaje veliki značaj borbi protiv terorizma. Na području 
borbe protiv terorizma najvažniji dokument EU je Okvirna 
odluka o borbi protiv terorizma koja sadrži definiciju terorizma 
i odreĎuje sistem kazni za ovo krivično djelo. U kontekstu 
politike EU u ovoj oblasti takoĎer je usvojeno nekoliko 
strateških dokumenata i pratećih akcionih planova meĎu 
kojima je značajna strategija koja obavezuje Uniju u borbi 
protiv terorizma na globalnom nivou uz poštovanje ljudskih 
prava i omogućava da njeni graĎani žive u oblasti slobode , 
sigurnosti i pravde. Strategijom borbe protiv terorizma EU je 
definisala i četiri stuba na kojima se zasniva borba protiv 
terorizma, kao što su: prevencija, zaštita, progon i odgovor.  
 
U oblasti borbe protiv terorizma svaka država će morati da 
pokaže konkretne rezultate. Prije svega, biće neophodno 
uskladiti zakonodavstvo u ovoj oblasti sa pravnom 
stečevinom EU, a zatim i poboljšati pouzdanost statistike. 
Primjer Hrvatske pokazuje da u ovoj oblasti posebnu pažnju 
treba posvetiti "meĎunarodnoj saradnji na planu usvajanja 
meĎunarodno-pravnih instrumenata, primjenom konvencija i 
protokola, razmjenom informacija, iskustava i dobre prakse u 
sprovoĎenju protivterorističkih mjera, jačanju saradnje u 
meĎunarodno-pravnoj pomoći i pitanjima izručenja, 
istraživanju mogućih novih terorističkih prijetnji i razvijanju 

odgovarajućih protivmjera i mehanizama kao i jačanju 
naučno-obrazovne dimenzije"17.  
 
U daljem procesu pristupanja u ovoj oblasti u odnosu na 
pojavu stranih terorističkih boraca, EU takoĎer zahtijeva 
posvećen pristup obavještajnih i službi za provoĎenje 
zakona, kao i dosljednu pravosudnu politiku naspram 
počinilaca krivičnog djela. Stoga, biće potrebno uspostaviti 
sveobuhvatan pristup, što podrazumijeva osiguranje 
koordiniranih diplomatskih, informacionih, vojnih i 
ekonomskih aktivnosti kao i bolju saradnju obavještajnih 
službi i razmjenu informacija. 
  

Policijska saradanja 

 
EU stalno promoviše koncept policijske saradnje izmeĎu 
zemalja članica, podsticanjem i zemalja kandidata, prije 
svega, da poboljšaju saradnju sa agencijama za sprovoĎenje 
zakona i na taj način lakše spriječe i procesuiraju počinioce 
odreĎenih krivičnih djela. Značajnu ulogu u oblasti policijske 
saradnje ima Evropska policijska kancelarija (Europol), čiji su 
osnovni zadaci podrška borbi protiv kriminala i to " oblasti 
droga, trgovine ljudima, ilegalnih migracija, 
visokotehnološkog kriminala, prava intelektualne svojine, 
krijumčarenja cigareta, falsifikovanja evra, poreskih prevara, 
pranja novca, i terorizma".18  
 
U slučaju Hrvatske prioritet u ovoj oblasti je bio unaprijediti 
zaštitu sigurnosti u toku fudbalskih utakmica sa 
meĎunarodnim elementom, gdje je posebna pažnja 
posvećena kreiranju nacionalnih kontakata za saradnju i 

                                                           
17

 Vidjeti: Pregovaračko stajalište Republike Hrvatske za MeĎuvladinu 
konferenciju o pristupanju Republike Hrvatske Europskoj uniji za poglavlje 
24. "Pravda, sloboda i sigurnost". Dostupno na: 
http://www.mvep.hr/custompages/static/hrv/files/pregovori/4/24.pdf 
18

  Vodič za novinare (2013). Poglavlja 23 i 24: O čemu pregovaramo. 
Srbija. 

razmjenu policijskih informacija. "Zakonski okvir u ovoj oblasti 
Hrvatska je prilagodila Odluci Vijeća EU od 2002. i 2007. 
godine i formirala tzv. Odsjek za  sprečavanje nereda na 
športskim natjecanjima unutar Odjela za javni red, Uprave 
policije, koji predstavlja nacionalnu informacijsku tačku za 
fudbal."19  
 
Dalje, u okviru EU takoĎer postoji i djeluje mreža za zaštitu 
javnih ličnosti (tzv. European Network for the Protection of 
Public Figures), i to je još jedna oblast za zemlje kandidate 
gdje će biti potrebno razmjenjivati informacije. Za potrebe 
toga, u Hrvatskoj djeluje Služba za osiguranje i zaštitu 
štićenih osoba koja je od 2013. godine službeno i kontakt 
tačka ove mreže. Neophodne elemente u oblasti policijske 
saradnje takoĎer čine edukacija, obuka i  specijalizacija 
policijskih  službenika.  
 
Stoga, tokom pregovaračkog procesa u oblasti policijske 
saradnje biće potrebno uskladiti zakonodavstvo sa EU 
standardima, osigurati kvalitetnu profesionalnu obuku za 
policijske službenike, pojednostaviti proces razmjene 
policijskih i obavještajnih informacija izmeĎu država članica, 
pojednostaviti i proces zaštite podataka o ličnosti kada je riječ 
o sudskoj i policijskoj saradnji u krivičnim stvarima te 
unaprijediti proces razmjene podataka sa Interpolom. 
 

Carinska saradnja 

 
Važan segment prostora pravde, slobode i sigurnosti koji 
omogućava slobodno kretanje ljudi je i carinska saradnja. 
Carinska saradnja podrazumijeva sprovoĎenje Napulj II 

                                                           
19

  Vidjeti: Pregovaračko stajalište Republike Hrvatske za MeĎuvladinu 
konferenciju o pristupanju Republike Hrvatske Europskoj uniji za poglavlje 
24. "Pravda, sloboda i sigurnost". 
Dostupno na:  
 http://www.mvep.hr/custompages/static/hrv/files/pregovori/4/24.pdf 

konvencije o uzajamnoj pomoći i saradnji carinskih organa 
država članica radi sprečavanja i otkrivanja carinskih 
prekršaja, kako nacionalnih, tako i EU s ciljem očuvanja 
funkcionisanja unutrašnjeg tržišta. EU naglašava da će u ovoj 
oblasti zemlje kandidati morati unaprijediti informacijske  
baze,  kao i  registre  podataka  o  tekućim  i dovršenim  
istragama  za svoje carinsko  područje, kako  bi  mogle 
djelotvorno  učestvovati u  razmjeni  podataka  i upotrebi  
Carinskog  informacijskog  sistema u skladu s Konvencijom i 
Protokolom EU. Na primjer, Carinska uprava Republike 
Hrvatske morala je provoditi mjere za stvaranje uslova koji će 
joj omogućiti  nesmetano  preuzimanje  Konvencije  o  
meĎusobnoj  pomoći  i  saradnji  meĎu carinskim službama 
članica EU. 
 
TakoĎer, na ovom planu biće neophodno povećati broj 
carinskih službenika za prevenciju i otkrivanje carinskih 
prijevara, a uz to osigurati im i specijalističke obuke i stručno 
usavršavanje iz područja suzbijanja krijumčarenja i carinskih 
prijevara. U Hrvatskoj je za potrebe edukacije i usavršavanja 
carinskih službenika osnovan Carinski centar za obuku. U 
Centru se vrši educiranje i usavršavanje svih službenika 
Carinske uprave, i redovno se održavaju predavanja i 
seminari iz različitih područja. 
 
Važno je znati 

 
ŠTA SU PREGOVORI O PRISTUPANJU?  
 
S obzirom da se u načelu ne pregovara o suštini pravnih 
propisa, odnosno o mijenjanju sadržine pravnih tekovina EU, 
važno je da se naglasi da država kandidat prihvata te 
tekovine u postojećem obliku i zapravo se prilagoĎava 
pravnom, ekonomskom i društvenom sistemu Unije, a 
pregovaraju se samo uslovi i modaliteti pod kojima joj država 
kandidat pristupa. 

